DOA UNTUK KESEJAHTERAAN

Ya Allah, sesungguhnya kami bermohon pertolongan Mu, kami meminta ampun kepada Mu, kami memohon petunjuk dari Mu, kami beriman kepada Mu, kami berserah kepada Mu dan kami memuji Mu dengan segala kebaikan, kami mensyukuri dan tidak mengkufuri Mu, kami melepaskan diri daripada sesiapa yang durhaka kepada Mu.  

Ya Allah, Engkau yang kami sembah dan kepada Engkau kami bersalat dan sujud, dan kepada Engkau jualah kami datang bergegas, kami mengharap rahmat Mu dan kami takut akan azab Mu kerana azab Mu yang sebenar akan menyusul mereka yang kufur.

Ya Allah, segenap kesyukuran kami persembahkan kepada-Mu atas nikmat pembangunan dan kesejahteraan Negara ini. Ya Allah, kekalkan lah nikmat ini kepada kami serta kurniakanlah keberkatan-Mu ke atas kami. Bantulah kami agar dapat memelihara nikmat kemerdekaan ini. Peliharalah kami agar menjadi sebuah masyarakat yang sihat, berdisplin, bertoleransi, pemurah, peramah dan hidup di kalangan berbilang kaum bagaikan satu keluarga. 

Ya Allah, berikanlah kesejahteraan, keamanan dan kemakmuran pada Negara kami Singapura. Selamatkanlah kami dan Negara kami dari segala keburukan dan janganlah Engkau jadikan kami dan Negara kami tempat turunnya bencana, hindarkanlah kami dan Negara kami dari segala bala kerana tidak sesiapa yang dapat menghindarkannya melainkan Engkau, ya Allah.
Cukuplah Allah sebagai pelindung bagi kami, Dialah sebaik-baik yang diharapkan.  Sebaik-baik pelindung dan penolong.  Selawat dan salam dari Allah ke atas penghulu kami Nabi Muhammad serta keluarga dan sahabatnya.  Maha Suci Tuhan yang ampunya kemuliaan dari apa yang mereka sifatkan.  Sejahtera atas sekalian rasul dan segala puji bagi Allah Tuhan seru sekalian alam.
